
  ᑕᑯᔅᓴᐅᓂᖓ

  ᐅᓪᓗᖓ ᓇᓗᓇᐃᖅᑕᐅᓂᖓ
ᑖᓐᓇ MPA ᓯᕗᓪᓕᖅᐹᒥ ᓇᓗᓇᐃᖅᑕᐅᓚᐅᖅᑐᖅ ᒥᓂᔅᑕᒧᑦ 
ᑎᓕᓯᔾᔪᑎᖓᓄᑦ 2019−ᒥᑦ ᐊᒻᒪ ᑐᖏᓕᖓ ᒥᓂᔅᓴᒧᑦ 
ᑎᓕᓯᔾᔪᑎᖓ ᐊᑐᖅᑕᐅᓚᐅᖅᑐᖅ 2024−ᒥ. 

  ᐊᖏᓂᖓ
319,411 km²

  ᑐᓂᔭᐅᔪᑦ ᑐᕌᖅᑐᑦ ᐃᒪᖓᓂ 
ᓴᐳᒻᒥᑦᑎᓂᕐᒧᑦ ᑐᕌᖅᑕᐅᔪᑦ

5.55%

  ᓇᒦᓐᓂᖓ
ᑖᓐᓇ MPA ᐅᐊᓐᓇᖓᑕ ᑲᓇᓐᓇᖓᓃᑦᑐᖅ ᐊᐅᓱᐃᑦᑑᑉ 
ᕿᑭᖅᑖᓗᐊᓂ, ᓄᓇᕗᑦ, ᐊᒻᒪ ᖄᖓᒎᖃᑦᑕᐅᑎᓂᖃᖅᑐᖅ 
ᑕᒪᒃᑭᓐᓂ ᐅᑭᐅᑕᖅᑐᒥ ᐃᒪᖓᓂ ᐊᒻᒪ ᐅᑭᐅᑕᖅᑐᒥ 
ᕿᑭᖅᑕᒐᓚᓐᓂᑦ ᐊᕕᑦᑐᖅᓯᒪᔪᓂᑦ ᐅᑭᐅᑕᖅᑑᑉ ᐃᒪᖓᓂ. 

  ᐊᐅᓚᑦᑎᒌᖃᑎᒋᔭᐅᔪᖅ ᐅᑯᓄᖓ
ᑖᓐᓇ MPA ᐊᐅᓚᑦᑎᒌᖃᑎᒋᔭᐅᔪᖅ ᐅᑯᓄᖓ ᐊᐅᓚᑦᑎᖃᑎᒌᑦ 
ᑲᑎᒪᔨᖏᓐᓄᑦ, ᑭᒡᒐᖅᑐᐃᔨᖃᖅᑐᑎ ᐅᑯᓂᖓ:
•	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA)
•	 ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO)
•	 ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ (PC)
•	 ᐃᖏᕋᔪᓕᕆᔨᒃᑯᑦ ᑲᓇᑕᒥ (TC)

  ᐃᓕᓴᕆᔭᐅᓂᖏᑦ
ᑐᕙᔪᐃᑦᑐᖅ MPA ᐃᓚᖓ ᐃᓗᐊᓃᑦᑐᖅ ᓄᓇᕗᑦ 
ᓇᔪᖅᑕᖓᓂ. ᓄᓇᕗᒻᒧᑦ ᓄᓇᑖᕈᒻᒧᑦ ᐊᖏᕈᑦ (ᐅᕝᕙᓘᓐᓃᑦ 
ᓄᓇᕗᒻᒧᑦ ᐊᖏᕈᑦ) ᐊᑐᖅᑐᑦ. 

  ᑭᓪᓕᖏᑦ
ᐊᐅᓚᑦᑎᓂᕐᒧᑦ ᑭᓪᓕᑕᖃᖏᑦᑐᑦ ᐃᓗᐊᓂ ᑐᕙᔪᐃᑦᑐᖅ 
MPA ᐊᒻᒪ ᒥᖤᑕᒧᑦ ᑎᓕᓯᔾᔪᑎᐊᖓᓄ ᒪᓕᑦᑕᐅᔭᕆᐊᓖᑦ 
ᐊᑐᖅᑕᐅᔪᑦ ᐊᑕᖏᖅᑐᒍ ᓇᒦᓐᓂᓕᒫᖓᓄᑦ.

ᓄᓇᖑᐊᖓ ᑐᕙᒧᐃᖅᑐᖅ ᐃᒪᖓ ᓴᐳᒻᒥᔭᐅᓂᖓ ᓇᒦᓐᓂᖓ. 

  ᓴᐳᒻᒥᑦᑎᓂᕐᒧᑦ 
ᑐᕌᒐᖏᑦ

•	 ᑐᓂᓯᖃᑦᑕᖅᑐᖅ ᐱᐅᖅᓱᐊᖅᑕᐅᓂᖓᓄᑦ, 
ᓴᐳᒻᒥᔭᐅᓂᖓᓄᑦ ᐊᒻᒪ ᑐᑭᓯᔭᐅᓂᖓᓄᑦ ᓄᓇᖓ 
ᐊᔾᔨᒌᖏᑦᑑᑕᐅᓂᖓ, ᐆᒪᔪᓕᐅᕐᓂᖓ ᐊᒻᒪ 
ᐊᔾᔨᒌᖏᓐᓂᖃᖅᑐᑦ ᖁᑦᑎᑦᑐᒥ ᐅᑭᐅᑕᖅᑐᒥ ᓯᑯᖓᓂ 
ᐊᕙᑎᖓ. 

ᑐᓂᓯᖃᑦᑕᖅᑐᖅ ᐱᐅᖅᓱᐊᖅᑕᐅᓂᖓᓄᑦ, ᓴᐳᒻᒥᔭᐅᓂᖓᓄᑦ 
ᐊᒻᒪ ᑐᑭᓯᔭᐅᓂᖓᓄᑦ ᓄᓇᖓ ᐊᔾᔨᒌᖏᑦᑑᑕᐅᓂᖓ, 
ᐆᒪᔪᓕᐅᕐᓂᖓ ᐊᒻᒪ ᐊᔾᔨᒌᖏᓐᓂᖃᖅᑐᑦ ᖁᑦᑎᑦᑐᒥ 
ᐅᑭᐅᑕᖅᑐᒥ ᓯᑯᖓᓂ ᐊᕙᑎᖓ. 

ᐊᐃᕖᑦ ᓯᑯᒦᑦᑐᑦ ᑐᕙᔪᐃᑦᑐᕐᒥ MPA. ᐊᔾᔨᓐᖑᐊᖃᖅᑎᑦᑎᔪᖅ: ᒪᐃᒐᓐ ᓖ 
(DFO). 

 ᐊᐅᓚᑦᑎᓂᕐᒧᑦ ᐊᒻᒪ 
ᐊᐅᓚᑕᐅᓂᖓᓄᑦ 

ᑐᕙᔪᐃᑦᑐᖅ MPA ᓴᖅᑭᖅᑎᑕᐅᓚᐅᖅᓯᒪᔪᖅ ᒥᓂᔅᑕᒧᑦ 
ᑎᓕᓯᔾᔪᑎᖓᓄᑦ ᐊᑖᓂ ᐃᒪᕐᓄᑦ ᐱᖁᔭᖅ 2019−ᒥᑦ, 
ᐱᓕᕆᖃᑎᖃᖅᑐᑎᑦ QIA. ᑐᖏᓕᖓ ᒥᓂᔅᑕᒧᑦ ᑎᓕᓯᔾᔪᑎᖓ 
ᓴᖅᑭᖅᑎᑕᐅᓚᐅᖅᓯᒪᔪᖅ 2024−ᒥᑦ ᐱᓕᕆᖃᑎᒌᖃᑎᖃᖅᑐᑎ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐱᔪᓐᓇᖅᑎᑕᐅᓗᓂ 
ᑖᓐᓇ ᐊᑦᑕᓇᕈᓐᓇᖅᑐᖅ ᓇᒦᓐᓂᖓ ᓴᐳᒻᒥᔭᐅᖏᓐᓇᕐᓗᓂ 
ᐱᓕᕆᖃᑎᒌᑦᑐᑦ ᐃᓱᒪᒋᔭᖃᖅᑎᓪᓗᒋᑦ ᐊᑯᓂᐅᔪᒧᑦ 
ᓴᐳᒻᒥᔭᐅᓂᖓᓄᑦ ᓇᓖᕌᕋᔅᓴᐃᑦ ᓇᒦᓐᓂᖓᓄᑦ, 
ᐱᖃᓯᐅᑎᓪᓗᑎ ᐃᓄᐃᑦ ᓴᐳᒻᒥᔭᐅᔪᑦ ᐊᒻᒪ ᓴᐳᒻᒥᔭᐅᔪᑦ 
ᓇᒦᓐᓂᖓ (IPCA).

ᐃᓱᒪᒋᔭᐅᓂᖏᑦ ᐊᑯᓂᐅᔪᒧᑦ ᓴᐳᒻᒥᑦᑎᓂᕐᒧᑦ ᓇᓖᕌᕋᒡᓴᐃᑦ 
ᑐᑭᒧᐊᖅᑎᑕᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᐊᒻᒪ ᐱᖃᓯᐅᔾᔨᔪᑦ ᐱᓕᕆᖃᑎᖏᑦ ᑲᓇᑕᐅᑉ ᒐᕙᒪᒃᑯᖏᓐᓂ 
(ᑭᒡᒐᑐᖅᑕᐅᔪᑦ DFO ᐊᒻᒪ PC) ᐊᒻᒪ ᓄᓇᕗᑦ ᒐᕙᒪᒃᑯᑦ 
(GN). QIA ᐱᓕᕆᖃᑎᖏᑦ ᑐᓂᓯᓚᐅᖅᑐᑦ ᐅᑯᓂᖓ: QIA 
ᑕᑯᓐᓇᖅᑕᖏᑦ  ᑐᕙᔪᐃᑦᑐᕐᒧᑦ ᐱᖃᓯᐅᔾᔨᔪᑦ ᐃᓄᓐᓄᑦ 

ᑐᑭᒧᐊᖅᑎᑕᐅᔪᑦ ᐊᐅᓚᑕᐅᓂᖓᓄᑦ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓕᕆᔾᔪᑎᓪᓗᐊᑕᐅᓪᓗᑎ ᐃᓱᒪᓕᐅᓂᕐᒧᑦ 
ᐊᒻᒪ ᐊᖏᓪᓕᒋᐊᖅᑕᐅᓂᖓᓄᑦ ᓇᐅᑦᑎᓱᖅᑏᑦ ᐱᓕᕆᐊᖅ. 

2019−ᒥᑦ, ᐃᓄᓐᓄᑦ ᐊᑐᖅᑕᐅᔪᓂᑦ ᐊᒻᒪ ᐃᑲᔫᓯᐊᓄᑦ 
ᐊᖏᕈᑦ (IIBA) ᐋᔩᖃᑎᖃᓚᐅᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᓴᖅᑭᖅᑎᑕᐅᓂᖓᓄᑦ ᑕᓪᓗᕈᑎᐅᑉ 
ᐃᒪᖓ ᑲᓇᑕᒥ ᐃᒪᖓ ᓴᐳᒻᒥᔭᐅᔪᖅ ᓇᒦᓐᓂᖓ 
(TI-NMCA) ᐱᖃᓯᐅᔾᔭᐅᓯᒪᔪᑦ ᑲᔪᖏᖅᑕᐅᓯᒪᔪᓂᑦ 
ᓴᖅᑭᑎᑦᑎᖃᑎᒌᓐᓂᕐᒧᑦ ᓴᐳᒻᒥᔭᐅᓂᖓᓄ ᑐᕙᔪᐃᑦᑐᖅ. 
ᑲᑐᑎᔪᑦ ᐃᓄᐃᑦ/ᑲᓇᑕᐅᑉ ᒐᕙᒪᒃᑯᖏᑦ ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ ᐊᐅᓚᑦᑎᖃᑎᒌᖏᓐᓇᖅᑐᑦ ᑐᕙᔪᐃᑦᑐᕐᒥ MPA 
ᓇᓕᒧᓐᓂᖃᖅᑐᓂ ᐅᑯᓂᖓ IIBA.

2024−ᒥᑦ, 4 ᑲᑎᒪᓂᖃᓚᐅᖅᑐᑦ, ᐊᔾᔨᒌᓐᓂᖃᖅᑐᓂᑦ 
ᑲᑎᒪᔩᑦ ᑐᕌᒐᖏᓐᓂ ᑲᑎᖃᑦᑕᕐᓗᑎ ᐱᖓᓱᓂᑦ ᑕᖅᑭᑕᒫᑦ. 
ᒐᕙᒪᓕᒫᒧᑦ ᐊᑐᖅᑕᐅᓂᖓ ᑲᔪᓯᓂᐊᖅᑐᖅ ᐃᖅᑲᓇᐃᔮᖑᔪᖅ 
ᓯᕗᒧᒋᐊᖅᐸᓪᓕᐊᑎᓪᓗᒍ ᑖᔅᓱᒧᖓ ᓇᒦᓐᓂᖓᓄᑦ.

ᒫᓐᓇᐅᔪᒥᑦ ᒥᓂᔅᑕᒧᑦ ᑎᓕᓯᔾᔪᑎᖓ ᖁᐊᖅᑎᑦᑎᔪᖅ 
ᐃᓂᒋᔭᖏᓐᓂ ᐱᓕᕆᐊᕆᕙᓪᓕᐊᔭᐅᔪᓂᑦ ᓇᒦᓐᓂᖓᓄᑦ 
ᑎᑭᓯᒪᔪᓄᑦ 5 ᐊᕐᕌᒍᓄᑦ. ᐱᓕᕆᓂᖅᑕᖃᖏᑦᑐᑦ 
ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᐅᕝᕙᓘᓐᓃᑦ ᐱᕙᓪᓕᐊᓂᖓᓄ 
ᐱᔪᓐᓇᖅᑎᑕᐅᓗᑎ ᐱᓕᕆᔭᐅᔪᑦ ᐃᓗᐊᓂ ᒥᓂᔅᑕᒧᑦ 
ᑎᓕᓯᔾᔪᑎᖓᓄᑦ MPA, ᑕᐃᒪᐃᓐᓂᖓᓄᑦ ᐱᓕᕆᓂᕐᒧᑦ 
ᐸᕐᓇᑕᐅᓯᒪᔪᑦ ᑕᐃᒪᐃᒍᓐᓇᖅᑎᑕᐅᖏᑦᑐᑦ. ᐱᓕᕆᔭᐅᔪᑦ 
ᓴᖅᑭᖅᓯᒪᔪᑦ 12 ᑕᖅᑭᓂᑦ ᓯᕗᓂᐊᒍᑦ 2019 
ᓇᓗᓇᐃᖅᑕᐅᓂᖓᓄᑦ, ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓚᐅᖅᑐᑦ 
ᓴᖅᑭᕐᓗᑎ, ᑲᔪᓯᒍᓐᓇᖅᑎᑕᐅᔪᑦ, ᓄᑖᑦ ᐱᓕᕆᔭᐅᔪᑦ 
ᐱᔪᓐᓇᖅᑎᑕᐅᖏᑦᑐᑦ, ᐃᓚᖏᓐᓂ ᐊᖏᖅᑕᐅᓯᒪᓪᓗᑎ. 
ᑎᓕᓯᔾᔪᑎᐅᔪᖅ ᐊᑦᑐᐃᓂᖃᖏᑦᑐᖅ ᐃᓄᐃᑦ ᐊᖑᓇᓱᓐᓂᕐᒧᑦ 
ᐱᔪᓐᓇᐅᑎᖏᓐᓂ ᐱᑕᖃᖅᑎᑕᐅᔪᑦ ᐃᓗᐊᓂ ᓄᓇᕗᒻᒧᑦ 
ᐊᖏᕈᑦ.  

ᐱᓕᕆᖃᑎᒌᓐᓂᕐᒧᑦ ᐊᖏᕈᑏᑦ ᐃᓂᖓᓃᖏᓐᓇᖅᑐᑦ 
ᐅᑯᓂᖓ DFO, QIA ᐊᒻᒪ GN ᐃᑲᔪᕐᓗᑎ 
ᐃᓚᒋᔭᐅᖃᑕᐅᔪᓂᑦ ᑐᕙ(ᐃᑦᑐᕐᒥᑦ. QIA ᐃᓚᒍᑕᖃᖅᑐᑦ 
ᑐᓂᓯᓂᕐᒧᑦ ᐊᖏᕈᑎᒥᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
ᑲᓇᑕᒥ ᓯᕗᒧᒋᐊᖅᑎᑕᐅᓗᓂ ᐃᓚᖓ 16 (ᖃᐅᔨᓴᕐᓂᖅ 
ᐃᖃᓗᓕᕆᕕᒡᓴᐅᔪᓐᓇᖅᑐᓂᑦ) ᐊᑖᓂ TI-NMCA IIBA.  

 ᖃᓄᐃᓕᖓᓂᖏᑦ 
ᓇᔪᖅᑕᐅᕙᑦᑐᑦ 

ᑐᕙᒧᐃᑦᑐᖅ ᑐᑭᖃᖅᑐᖅ “ᓇᒦᓐᓂᖓ ᓯᑯᖓ 
ᐊᐅᓚᐅᖅᓯᒪᖏᑦᑐᖅ” ᐃᓄᒃᑎᑐᑦ. ᐃᓚᒋᓕᖅᑎᑦᑎᔪᖅ 
“ᑭᖑᓕᖅᐹᖓ ᓯᑯᖃᕐᓂᖓ ᓇᒦᓐᓂᖓ”, ᐃᓗᓕᖃᖅᑐᖅ 
ᐱᖁᑕᐅᓛᓂᑦ ᐊᒻᒪ ᐃᔾᔪᓛᓂᑦ ᓯᑯᑐᖃᐃᑦ  ᐅᑭᐅᑕᖅᑐᒥ 
ᐃᒪᖓᓂ. ᓯᑯᑐᖃᖓ ᓯᑰᔪᖅ ᓴᖅᑭᖃᑦᑐᖅᑐᑦ ᐊᒻᒪ 
ᐊᑯᓂᐅᓂᖃᖅᑐᓂ ᐊᑕᐅᓯᐅᓗᐊᖅᑐᒥ ᐊᐅᔭᒥᑦ, 
ᐊᒻᒪ ᑲᓇᑕᐅᑉ ᐅᑭᐅᑕᖅᑐᖓᓂ ᐊᑦᑎᓪᓕᒋᐊᖅᓯᒪᔪᑦ 
7% 10 ᐊᕐᕌᒎᓯᒪᓕᖅᑐᓂᑦ . ᐊᐅᔭᒃᑯᑦ ᓯᑯᖓ 
ᑕᒫᓃᖏᓐᓇᓂᐊᖅᑐᒋᔭᐅᔪᖅ ᑕᑭᓛᖑᔪᖅ 
ᓇᒥᑐᐃᓐᓇᖅ ᑲᓇᑕᐅᑉ ᐅᑭᐅᑕᖅᑐᖓᓂ ᐊᒻᒪ 
ᓇᔪᖅᑕᐅᕕᖃᕐᕕᖃᐃᓐᓇᓂᐊᖅᑐᖅ ᓯᑯᓄᑦ ᑐᓐᖓᓂᖃᖅᑐᓂᑦ 
ᐆᒪᔪᓂᑦ ᓯᕗᓂᔅᓴᒥᑦ.   

https://publications.gc.ca/site/archivee-archived.html?url=https://publications.gc.ca/collections/collection_2023/mpo-dfo/Fs97-18-352-eng.pdf
https://waves-vagues.dfo-mpo.gc.ca/library-bibliotheque/41276917.pdf
https://waves-vagues.dfo-mpo.gc.ca/library-bibliotheque/41276917.pdf


ᑐ ᕙ ᔪ ᐃ ᑦ ᑐ ᖅ  M P A ᐊ ᕐ ᕌ ᒍ ᑕ ᒫ ᑦ  ᐅ ᓂ ᒃ ᑳ ᑦ

5

 ᖃᐅᔨᓴᓂᕐᒧᑦ ᐊᒻᒪ 
ᖃᐅᔨᓴᖃᑦᑕᓂᕐᒧᑦ 

2024−ᒥᑦ, 2 ᖃᐅᔨᓴᓂᕐᒧᑦ ᐱᓕᕆᐊᒃ ᐱᓕᕆᐊᕆᔭᐅᓚᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓄ ᑲᓇᑕᒥ ᔪᕇᑲᒥ ᖃᐅᔨᓴᕐᕕᖃᖅᑐᑎᑦ.

ᐅᐱᕐᖑᔅᓵᖓᓂ 2024, DFO (L. ᒫᑎᐊᔅ) ᑎᑎᕋᖅᓯᒪᔪᑦ 
ᑐᓐᖓᕕᖏᓐᓄᑦ ᖃᓄᐃᓐᓂᕆᒋᐊᓕᖏᑦ ᐃᒪᖓᓄ 
ᐊᕙᑎᖓᓄᑦ ᑲᑎᖅᓱᐃᓪᓗᑎ ᑐᑭᓯᒋᐊᕈᑎᓂᑦ ᐅᑯᓂᖓ:

•	 ᐃᒪᖓ ᐊᒻᒪ ᐃᒪᖓᓂ ᐃᓗᓕᖏᓐᓂ ᑭᓪᓕᖏᑦ ᑳᐸᓐᒧᑦ 
•	 ᖃᐅᒪᔪᒧᑦ ᐊᒻᒪ ᐆᒪᔾᔪᑎᐅᔪᓐᓇᖅᑐᑦ ᐊᑐᐃᓐᓇᐅᓂᖏᑦ 
•	 ᐊᔾᔨᒌᖏᓐᓂᖏᑦ ᐊᒻᒪ ᐱᑕᖃᕐᓂᖏᑦ ᒥᑭᔫᑎᑦ ᐃᒪᕐᒥ 

ᐱᕈᖅᑐᐃᑦ ᐊᒻᒪ ᐃᖃᓗᐃᑦ  

ᐊᕙᑎᖓᓄ DNA ᖃᐅᔨᓴᕋᔅᓴᐃᑦ ᓄᐊᑕᐅᓚᕐᒥᔪᑦ, 
ᓯᕗᓪᓕᖅᐹᒥ ᖃᐅᔨᓴᕈᓐᓇᑎᑦᑎᓂᖃᖅᑐᑎ ᐱᑕᖃᕐᓂᖏᑦ ᓯᑰᑉ 
ᐊᑖᓂ ᐃᖃᓗᓐᓂᑦ ᓈᓴᓐ ᐃᒪᖓᓂ ᐊᒻᒪ ᒍᕇᓕ ᑲᖏᖅᑐᖓ. 
ᐃᒪᖓᓂ ᖃᐅᔨᓴᓂᕐᒧᑦ ᐊᒻᒪ ᓯᑯᖓᓄ ᑐᑭᓯᒋᐊᕈᑏᑦ 
ᓄᐊᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ ᖃᓄᐃᑦᑑᓕᖅᑎᑕᐅᓗᑎ 
ᓯᑯᖓ ᐊᒻᒪ ᐃᓗᐊᓃᑦᑐᑦ ᖃᓄᐃᓐᓂᕆᔭᖏᑦ 
ᓯᑯᐃᓐᓇᐅᓕᖅᑎᓪᓗᒍ. 

ᔫᓂᒥᑦ 2024, DFO (D. ᔪᐊᑲᐅᔅᑭ) ᐱᔭᕇᖅᓯᓚᐅᖅᑐᖅ 
ᖃᖓᑕᓲᒃᑯᑦ ᖃᐅᔨᓴᓂᕐᒥᑦ ᐊᒥᓱᒐᓚᓐᓂᑦ ᓇᒦᓐᓂᖏᓐᓂ 
ᑐᕙᔪᐃᑦᑐᕐᒥᑦ. ᑐᑭᓯᒋᐊᕈᑏᑦ ᓄᐊᑕᐅᔪᑦ ᖃᓂᒋᔭᖏᓐᓂ 62 
ᐃᑲᕋᓂᑦ ᖃᖓᑕᓲᒃᑰᓂᒃᑯᑦ ᐊᑐᖅᑕᐅᓂᐊᖅᑐᑦ ᓇᓗᓇᐃᕐᓗᒋᑦ 
ᐊᒥᓲᓂᖏᑦ ᓇᔪᖅᑕᐅᕙᑦᑐᑦ ᐊᑐᖅᑕᐅᓂᖏᑦ ᐊᒻᒪ 
ᖃᖓᒃᑰᓂᖓ/ᓇᔪᖅᑕᐅᓂᖓ ᐃᒪᕐᒥᐅᑕᓄᑦ ᐆᒪᔪᓄᑦ, ᓲᕐᓗ 
ᓇᑦᑏᑦ.   

ᐋᒡᒌᓯᒥ 2024,  ᐅᒥᐊᕐᔪᐊᒦᑦᑐᑦ ᐊᕙᑎᖓᓂ ᖃᐅᔨᓴᕐᓂᖅ 
ᐅᒥᐊᕐᔪᐊᒥᑦ CCGS Amundsen ᖃᐅᔨᓴᕐᓂᖃᓚᐅᖅᑐᑦ 
ᐱᓕᕆᖃᑎᖃᖅᑐᑎᑦ ᓇᔪᖅᕕᐅᔪᖅ ᐅᑭᐅᑕᖅᑐᒥ 
ᖃᐅᔨᓴᓂᕐᒧᑦ ᑲᑐᔾᔨᖃᑎᒌᖏᑦ. ᖃᐅᔨᓴᕐᓂᐅᔪᖅ 
ᑲᔪᓯᓂᖃᓚᐅᖅᑐᖅ ᖃᓄᐃᑦᑑᓕᖅᑎᑕᐅᓇᓱᐊᕐᓂᖓᓄ 
ᐃᒪᖓᓂ ᐊᕙᑎᖓ ᑐᕙᔪᐃᑦᑐᕐᒥᑦ ᐊᒻᒪ ᖃᐅᔨᓴᖅᑐᑎ 

ᐊᑦᑐᐊᓂᖃᕐᓂᖓᓄ ᐊᒻᒪ ᖃᓄᐃᓘᖅᑎᑦᑎᓂᖓᓄᑦ ᑲᓇᑕᒥ 
ᐅᑭᐅᑕᖅᑐᒥ. ᖃᐅᔨᓴᕐᓂᓪᓗᐊᑕᖃᓚᐅᖅᑐᑦ ᐅᑯᓂᖓ: 

•	 ᖃᓄᐃᓕᖓᓂᖓᓄ ᐃᒪᖓᓂ ᖃᐅᔨᓴᓂᕐᒥᑦ 
•	 ᐃᒪᕐᒥ ᓄᖑᑎᕈᓐᓇᖏᑦᑐᑦ ᑳᐸ  
•	 ᐅᑎᖅᑕᖃᑦᑕᕐᓂᖓ ᓯᓚᖓᓄᑦ ᒑᓰᑦ (D. ᑲᐱᐅᓪ) 
•	 ᐃᒪᖓ ᐆᒪᔪᓕᐅᕐᓂᖓ
•	 ᐊᔾᔨᒌᖏᓐᓂᖏᑦ ᐊᒻᒪ ᐱᑕᖃᕐᓂᖏᑦ ᒥᑭᔫᑎᑦ ᐃᒪᕐᒥ 

ᐱᕈᖅᑐᐃᑦ (L. ᒫᑎᐊᔅ).  

ᑭᓴᖅᓯᒪᔭᐅᔪᑦ ᐃᓗᓕᓪᓗᐊᑕᕆᓚᐅᖅᑕᖏᑦ ᐅᑯᓄᖓ 
ArcticCORE ᐱᓕᕆᐊᒧᑦ 2024−ᒥᑦ ᐊᒻᒪ ᑎᑎᕋᖅᓯᓚᐅᖅᑐᑦ 
ᖃᐅᔨᓴᖅᑕᐅᓂᖏᓐᓄᑦ: 

•	 ᓱᑲᓐᓇᕐᓂᖃᕐᓂᖓ 
•	 ᐆᓇᕐᓂᖓ 
•	 ᖃᐅᒪᔪᖃᕐᓂᖓ 
•	 ᐃᓱᕐᓂᖓ 
•	 ᐳᔪᕐᓗᐃᑦ ᑳᐸᓐ 
•	 ᐃᒪᖓᓂ ᐃᖏᕋᓂᐅᔪᑦ.  

ᖃᐅᔨᓴᐅᑏᑦ ᐃᓕᔭᐅᓯᒪᔪᑦ ᖃᓂᒋᔭᖓᓂ ᐃᖅᑲᖓᓂ 
ᑭᓴᖅᓯᒪᔪᓂᑦ ᖃᐅᔨᓴᖅᑐᑎ ᐅᑎᖅᑕᕐᕕᐅᖃᑦᑕᖅᑐᑦ 
ᓇᓗᓇᐃᒃᑯᑕᔨᓐᓂ ᐃᖃᓗᓐᓂᑦ. ᐃᖅᑲᖓᓂ 
ᐅᓂᑎᔾᔪᑏᑦ ᐊᑐᖅᑕᐅᓚᐅᖅᑐᑦ ᐱᓪᓗᑎ ᖃᐅᔨᓴᕋᔅᓴᓂᑦ 
ᑭᕕᖃᑦᑕᖅᑐᓂ ᓄᖑᑎᕈᓐᓇᖅᑐᓂᑦ ᐊᒻᒪ ᑕᒪᒃᑭᒃ ᒥᑭᔫᑎᑦ 
ᐃᒪᕐᒥ ᐱᕈᖅᑐᐃᑦ ᐊᒻᒪ ᒥᑭᔫᑎᑦ ᐆᒪᔪᕋᓛᑦ. ᑖᓐᓇ 
ᐃᖅᑲᓇᐃᔮᖑᔪᖅ ᑐᑭᓯᑦᑎᐊᑎᑦᑎᓂᖅᓴᐅᓂᐊᖅᑐᖅ ᐃᒪᕐᒥ 
ᖃᖓᒃᑰᓂᖓᓄ ᐊᓯᔾᔨᖅᑐᓂᑦ ᐊᒻᒪ ᐊᕐᕌᒎᖃᑦᑕᐅᑎᔪᓂᑦ 
ᐊᔾᔨᒌᖏᓐᓂᕆᔭᖏᓐᓂ, ᐃᑲᔪᖅᑐᑦ ᓇᒻᒥᓂᖅ 
ᐊᔾᔨᒌᒌᖏᓐᓂᖏᓐᓄᑦ ᐊᒻᒪ ᓯᓚᖓᓄ ᐊᑦᑐᐊᓂᓕᓐᓄᑦ 
ᐊᓯᔾᔨᖅᑐᓂᑦ ᐃᓗᐊᓂ ᐃᒪᕐᒥ ᐊᕙᑎᖓᓂ.  

ᑐᕙᔪᐃᑦᑐᖅ ᓯᑯᑐᖃᖓ. ᐊᔾᔨᓐᖑᐊᖃᖅᑎᑦᑎᔪᖅ:ᑲᐳᓪ (DFO). 

DFO ᖃᐅᔨᓴᖅᑎ ᐃᓕᓴᐱ ᑭᑦᓯᖕ ᐊᒻᒪ ᑖᓐᔨᐊ ᕗᒍᔅ (ᓴᐅᒥᒻᒥᑦ ᑕᓕᖅᐱᒻᒧᑦ) 
ᐱᓕᕆᐊᓕᐅᖅᑐᑦ ᑭᓴᖅᓯᒪᔪᓂ ᖃᐅᔨᓴᐅᑎᓂᑦ ᐋᖅᑭᑦᑕᐅᓚᐅᖅᑎᓇᒋᑦ 
2024−ᒥᑦ 2024 ArcticCORE ᐃᒪᐊᓂ ᖃᐅᔨᓴᕐᓂᖅ ᐅᒥᐊᕐᔪᐊᒥᑦ CCGS 
Amundsen. ᐊᔾᔨᓐᖑᐊᖃᖅᑎᑦᑎᔪᖅ: ᕚᑦᒪ ᑎᕙᓚ. 

https://amundsenscience.com/expeditions/2024-expedition/
https://amundsenscience.com/expeditions/2024-expedition/

 ᐱᓕᖕᖃᑎᒌᓐᓂᕐᒧᑦ ᐊᒻᒪ
	 ᐱᓕᕆᖃᑎᒌᖃᑎᖃᓂᕐᒧᑦ
ᑲᓇᑕᐅᑉ ᒐᕙᒪᒃᑯᖏᑦ (ᑭᒡᒐᑐᖅᑕᐅᔪᑦ DFO, TC ᐊᒻᒪ PC) 
ᐊᒻᒪ QIA ᐊᐅᓚᑦᑎᖃᑎᒌᑦᑐᑦ ᑐᕙᔪᐃᑦᑐᕐᒥᑦ MPA ᐅᑯᑎᒎᓇ 
ᐊᐅᓚᑦᑎᖃᑎᒌᑦ ᑲᑎᒪᔨᖏᑦᕝ.  ᑖᓐᓇ ᐱᓕᕆᖃᑎᒌᓐᓂᐅᔪᖅ 
ᓇᓕᒧᓐᓂᖃᖅᑐᓂ TI-NMCA IIBA. ᐃᓚᒋᐊᕐᓗᒍ, 
ᐃᓱᒪᒋᔭᐅᓂᖓ ᐊᑯᓂᐅᔪᒧᑦ ᓴᐳᒻᒥᔭᐅᓂᖓᓄᑦ ᑐᕙᔪᐃᑦᑐᖅ 
ᑐᑭᒧᐊᖅᑎᑕᐅᔪᖅ ᑐᑭᓯᐅᒪᖃᑎᒌᓐᓂᒃᑯᑦ ᐊᕈᑎᒧᑦ 
ᐊᑎᓕᐅᖅᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, QIA ᐊᒻᒪ GN 
2019−ᒥᑦ.    

DFO ᐊᒻᒪ ᐱᓕᕆᖃᑎᖏᑦ ᕿᓂᖃᑦᑕᖅᑐᑦ ᑐᓴᖅᑎᑦᑎᒍᑎᓂᑦ 
ᐊᒻᒪ ᐅᖃᐅᔾᔨᒋᐊᕈᑎᓂᑦ ᑕᒪᑐᒧᖓ ᓇᒦᓐᓂᖓᓄᑦ 
ᓇᓗᓇᐃᕐᓂᐊᕐᓗᒍ ᓄᓇᓕᒻᒧ ᖃᐅᔨᒪᔭᐅᔪᑦ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑦ ᑐᓴᖅᑎᑦᑎᓗᑎ ᐃᓱᒪᓕᐅᓂᕐᒧᑦ. 
ᑲᑎᒪᖃᑎᖃᖅᐸᑦᑐᑦ ᖁᑦᑎᑦᑐᒥ ᐅᑭᐅᑕᖅᑐᒥ ᓄᓇᓕᓐᓂᑦ: 

•	 ᐃᒃᐱᐊᕐᔪᒃ 
•	 ᑲᖏᖅᑐᒑᐱᒃ 
•	 ᐊᐅᓱᐃᑦᑐᖅ 
•	 ᒥᑦᑎᒪᑕᓕᒃ 
•	 ᖃᐅᓱᐃᑦᑐᖅ.  

ᑲᑎᒪᖃᑎᖃᕐᓂᐅᔪᑦ ᑎᒍᒥᐊᖅᑎᓪᓗᐊᑕᓂᑦ (ᓲᕐ, 
ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ, 
ᐱᓕᕆᖃᑦᑕᖅᑐᑦ) ᐱᒻᒪᕆᐅᖃᑕᐅᒻᒥᔪᑦ ᐃᓚᒋᓪᓗᒋᑦ 
ᐃᓱᒪᒋᔭᖃᓂᕐᒧᑦ ᐊᑯᓂᐅᔪᒧᑦ ᓴᐳᒻᒥᔭᐅᓂᖓᓄᑦ ᑐᕙᔪᐃᑦᑐᖅ. 

2024−ᒥ ArcticCORE ᐃᒪᖓᓂ ᖃᐅᔨᓴᕐᓂᖅ 
ᐅᒥᐊᕐᔪᒥᑦ CCGS Amundsen ᐱᓕᕆᓂᖃᓚᐅᖅᑐᑦ 
ᐱᓕᕆᖃᑎᒌᖃᑎᖃᖅᑐᑎᑦ ᐊᒪᑦᓴᓐ ᖃᐅᔨᓴᓂᕐᒧᑦ  ᐊᒻᒪ 

ᓇᔪᖅᕕᐅᔪᖅ ᐅᑭᐅᑕᖅᑐᒥ  ᖃᐅᔨᓴᓂᕐᒧᑦ ᑲᑐᔾᔨᖃᑎᒌᑦ. 
ᑖᒃᑯᐊ ᓯᓚᕐᔪᐊᒥ ᐱᓕᕆᔩᑦ ᐱᖃᓯᐅᔾᔨᓚᐅᖅᑐᑦ 
ᖃᐅᔨᓴᖅᑎᓂᑦ ᐅᑯᓇᖓᑦ: 

•	 ᕗᕌᓐᔅ (LOCEAN, LSCE, LEGOS, ᕌᔅᑳᕝ) 
•	 ᑎᐊᓐᒫᒃ (ᐋᕐᕼᐊᔅ) 
•	 ᔮᒪᓂᒃᑯᑦ (AWI) 
•	 ᒥᐊᓕᒐᒃᑯᑦ (NASA-JPL, ᓯᑖᓐᕗᑦ) 
•	 ᑲᓇᑕᒥ ᓯᓚᑦᑐᓴᕐᕕᒃᔪᐊᑦ: 

	◊ ᓚᕚᓪ ᓯᓚᑦᑐᓴᕐᕕᒃᔪᐊᖅ 
	◊ Université du Québec à Rimouski 
	◊ ᒥᐊᒨᕆᔪ ᓯᓚᑦᑐᓴᕐᕕᒃᔪᐊᖅ ᓂᐅᐸᐅᓐᓛᓐ 
	◊ ᑲ ᓂᐅ ᐳᕆᐊᓐᓱᕕᒃ 
	◊ ᓯᓚᑦᑐᓴᕐᕕᒃᔪᐊᖅ ᒫᓂᑑᐸ 
	◊ ᓯᓚᑦᑐᓴᕐᕕᒃᔪᐊᖅ ᐳᕆᑎᔅ ᑲᓚᒻᐱᐊ 
	◊ ᓯᓚᑦᑐᓴᕐᕕᒃᔪᐊᖅ ᕕᒃᑑᕆᐊ8 

DFO ᖃᐅᔨᓴᖅᑏᑦ ᐱᓕᕆᖃᑎᒌᓪᓗᐊᑕᐅᔪᑦ, 
ᖃᐅᔨᓴᓂᕐᒧᑦ ᓇᓕᒧᓐᓂᖃᖅᑐᓂᑦ ᓄᐊᑦᑎᓗᑎ 
ᐱᑕᖃᕆᐊᖃᖅᑐᓂ ᑐᓐᖓᕕᖏᓐᓄᑦ ᑐᑭᓯᒋᐊᕈᑎᓄᑦ 
ᐊᒻᒪ ᑐᑭᓯᔭᐅᑦᑎᐊᓂᖅᓴᐅᓂᖓᓄᑦ ᐊᔭᐅᖅᓯᒋᐊᕈᑏᑦ 
ᐆᒪᔪᓕᐅᓂᕐᒧᑦ, ᐊᒥᓱᓂᑦ ᐆᒪᔪᓂ ᐊᔾᔨᒌᖏᑦᑐᓂ ᐊᒻᒪ 
ᐆᒪᔪᐃᑦ ᓇᔪᖃᑦᑕᖅᑕᖏᓐᓂ ᐊᑐᖅᑐᓂᑦ ᑐᕙᔪᐃᑦᑐᕐᒥᑦ. 

DFO ᖃᐅᔨᓴᖅᑏᑦ ᓖᓴ ᒫᑎᐊᔅ ᐊᒻᒪ ᔨᓕᐊᓐ ᕋᐃᒧ ((ᓴᐅᒥᒻᒥᑦ ᑕᓕᖅᐱᒻᒧᑦ) 
ᓯᑯᖓᓂ ᐳᑑᖅᑕᐅᓯᒪᔪᑦ ᓇᓐᓯᐊᓐ ᐃᒪᖓᓂ ᖃᓄᐃᓕᖓᓂᖏᓐᓄᑦ 
ᐊᒻᒪ ᐆᒪᔪᓂᑦ ᖃᐅᔨᓴᓂᕐᒧᑦ ᓯᑯᖓᓂ ᖃᓄᐃᓐᓂᕆᔭᖏᓐᓂ 2024−ᒥᑦ 
ᐅᐱᖓᓵᒃᑯᑦ ᖃᐅᔨᓴᕐᓂᖃᖅᑎᓪᓗᒋᑦ. ᐊᔾᔨᓐᖑᐊᖃᖅᑎᑦᑎᔪᖅ: ᓰᓚ ᐋᑦᓯᓴᓐ. 

ᐋᖅᑭᑦᑕᐅᓂᖏᑦ ᑭᓴᖅᓯᒪᔪᑦ ᐅᕙᓐᖓᑦ ᑭᓴᖅᓯᒪᔪᑦ ᐅᕙᓐᖓᑦ CCGS 
Amundsen ᐃᑲᔪᖅᑕᐅᓪᓗᑎ ᐅᒥᐊᕐᓄᑦ ᐳᓪᓚᓖᑦ. ᐊᔾᔨᓐᖑᐊᖃᖅᑎᑦᑎᔪᖅ: 
ᒪᐃᒐᓐ ᓖ (DFO). 

https://amundsenscience.com/
https://refuge-arctic.ulaval.ca/index.html

ᑮᓇᐅᔭᓕᕆᓂᖅ

ᑐᕙᔪᐃᑦᑐᖅ MPA ᐱᖃᓯᐅᔾᔭᐅᓯᒪᔪᖅ ᐊᑖᓂ 
2019 TI-NMCA IIBA, ᑮᓇᐅᔭᖃᖅᑎᑦᑎᔪᑦ 
ᒥᔅᓯᖃᑦᑎᐊᖅᑐᓂ ᐃᖅᑲᓇᐅᔮᓂ ᓴᖅᑭᑎᑦᑎᓂᕐᒧᑦ 5 
ᐊᑦᑐᐊᓂᓕᓐᓄᑦ ᖁᑦᑎᑦᑐᒥ ᐅᑭᐅᑕᖅᑐᒥ ᓄᓇᓕᓐᓂᑦ 
ᓇᐅᑦᑎᓱᖅᑏᑦ ᐱᓕᕆᐊᑎᒍᑦ (ᐃᓄᐃᑦ ᐱᓯᒪᑦᑎᔩᑦ) 
ᐊᒻᒪ ᕿᓂᕐᓗᑎ ᓄᑖᓂᑦ ᐃᖃᓗᓕᕆᔅᓴᐅᔪᓐᓇᖅᑐᓂᑦ 
ᑕᓪᓗᕈᑎᐅᑉ ᐃᒪᖓᓂ. ᐱᓯᒪᑦᑎᔩᑦ ᒫᓐᓇᔪᒥᑦ 
ᐃᖅᑲᓇᐃᔭᖏᒃᑲᓗᐊᖅᑎᓗᒋᑦ ᑐ>ᔪᐃᑦᑐᕐᒥ MPA 
ᐱᔾᔪᑎᒋᓪᓗᒍ ᐅᖓᓯᓗᐊᕐᓂᖓᓄᑦ, ᓂᕆᐅᒋᔭᐅᔪᖅ 
ᐱᓯᒪᑦᑎᔩᑦ ᐃᓚᒋᔭᐅᔪᓐᓇᖅᑐᑦ ᖃᐅᔨᓴᓂᕐᒧᑦ 
ᐊᑦᑐᐊᓂᓕᓐᓄᑦ MPA ᓯᕗᓂᔅᓴᒥ.  

ᐊᑦᑐᐊᓂᓕᓐᓄᑦ ᐆᒪᔫᑎᕋᓛᓄᑦ ᐊᕙᑎᖓ

ᑖᓐᓇ MPA ᓴᐳᒻᒥᑦᑎᔪᖅ ᓇᒦᓐᓂᖓᓂ 
ᐅᑭᐅᑕᖅᑐᒥ ᐃᒪᖓᓂ ᓯᓚᕐᔪᐊᒥ, ᑲᓇᑕᒥ ᐊᒻᒪ 
ᐊᕕᑦᑐᖅᓯᒪᔪᒧᑦ ᐊᔾᔨᐅᖏᑦᑐᖅ ᐱᑕᖃᖅᑐᓂ 
ᓯᑯᑐᖃᕐᓂᑦ. ᐱᒧᓐᓇᖅᑎᑕᐅᖏᑦᑐᑦ ᐱᓕᕆᔭᐅᔪᑦ 
ᐱᐅᖏᓕᑎᑦᑎᑲᓐᓂᖅᑐᓂᑦ ᐊᑦᑐᖅᑕᐅᔪᓄᑦ ᓯᓚᖓᓄ 
ᐊᓯᔾᔨᕐᓂᖓᓄᑦ, ᓲᕐᓗ ᐱᑕᖃᕈᓐᓃᕐᓂᖏᑦ ᐊᒻᒪ/
ᐅᕝᕙᓘᓐᓃᑦ ᐸᕕᓴᐃᔪᓂᑦ ᓯᑯᑐᖃᕐᓂᑦ. ᓯᑯᖓ 
ᐊᑦᑎᓪᓕᒋᓪᓕᐊᑎᓪᓗᒍ, ᓇᒦᓐᓂᖓ ᓂᕆᐅᒋᔭᐅᔪᖅ 
ᐱᒻᒪᕆᐅᓗᓂ ᐅᐸᕝᕕᐅᓗᓂ ᓯᑯᓄᑦ ᑐᓐᖓᓂᖃᖅᑐᓄᑦ 
ᐆᒪᔪᓄᑦ ᐱᖃᓯᐅᑎᓪᓗᑎ: 

•	 ᐊᐃᕖᑦ  
•	 ᓇᑦᑏᑦ (ᓇᑦᑎᓪᓚᕇᑦ, ᐅᒡᔪᐃᑦ) 
•	 ᓇᓄᐃᑦ  

ᐃᓅᖃᑎᒌᓐᓂᕐᒧᑦ ᐱᖅᑯᓯᓄᑦ

ᑐᕙᔪᐃᑦᑐᖅ ᐱᖅᑯᓯᓄᑦ ᐱᒻᒪᕆᐅᓂᖃᖅᑐᖅ, ᐊᒻᒪ 
ᐃᓄᐃᑦ ᐱᓯᒪᑦᑎᔨᐅᓯᒪᔪᑦ ᑕᒪᑐᒧᖓ ᐊᕕᑦᑐᖅᓯᒪᔪᒧᑦ 
ᐊᒥᓱᐊᓗᓐᓂᑦ ᐊᕐᕌᒍᓂᑦ. ᓇᒦᓐᓂᖓ ᐊᑐᖅᑕᐅᓯᒪᔪᑦ 
ᐊᐅᓪᓚᓂᕐᒧᑦ ᐊᖅᑯᑎᐅᓪᓗᓂ ᐊᑯᓐᓂᖏᓐᓂ 
ᐊᑯᑭᑦᑐᑦ ᐊᒻᒪ ᑲᓇᑕ, ᐊᒻᒪ ᖃᓄᐃᓐᓂᕆᔭᖏᑦ 
ᑕᐃᑲᓂ ᐊᑦᑐᐃᓂᖃᖅᑐᑦ ᐱᖅᑯᓯᓄᑦ ᐱᒻᒪᕆᐅᔪᓂᑦ 
ᑭᓱᓕᕆᔾᔪᑎᓂᑦ ᐊᒻᒪ ᐱᓕᕆᔭᐅᔪᓂᑦ ᖃᓂᒋᔭᖓᓂ 
ᕿᑭᖅᑕᓂ ᓄᓇᓕᖏᓐᓂ ᐊᒻᒪ ᐅᖓᑖᓄᑦ. 
ᐃᖅᑲᓇᐃᔭᖑᕙᓪᓕᐊᔪᖅ ᓴᐳ+ᒻᒥᓗᒍ ᑖᓐᓇ ᓇᒦᓐᓂᖓ 
ᐃᑲᔪᖅᑐᑦ ᐱᓕᕆᐊᖃᕈᓐᓇᓕᓂᕐᒧᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ ᐊᒻᒪ ᐱᑕᖃᕈᓐᓇᖅᑐᓂᑦ 
ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ ᖃᐅᔨᓴᓂᕐᒧᑦ ᐊᒻᒪ 
ᖃᐅᔨᓴᖃᑦᑕᓂᕐᒧᑦ ᐱᓕᕆᐊᓂᑦ ᓯᕗᓂᔅᓴᒥ.  

 ᑕᑯᔅᓴᐅᓂᖏᑦ: ᐃᑲᔫᓯᐊᑦ  ᖃᐅᔨᓴᖃᑦᑕᕐᓂᖅ ᐊᒻᒪ 
ᐊᔭᐅᖅᓯᒋᐊᓂᕐᒧᑦ 

ᐱᔾᔪᑎᒋᓪᓗᒍ ᑐᕙᒧᐃᑦᑐᖅ MPA ᐅᖓᓯᑦᑐᒦᓐᓂᖓᓄ 
ᖁᑦᑎᑦᑐᒥ ᐅᑭᐅᑕᖅᑐᒥ ᐃᒪᖓᓂ, ᐊᖏᔫᓂᖓᓄᑦ, ᐊᒻᒪ 
ᐊᔅᓱᕈᓐᓇᖅᑐᑦ ᓯᓚᖓᓄ ᖃᓄᐃᓐᓂᕆᔭᖏᑦ, ᐅᖓᓯᓐᓂᖓᓄ 
ᓇᒦᓐᓂᖓ ᐊᖏᔪᒥ ᐊᔅᓱᕈᖅᑎᑎᑦᑎᔪᖅ ᓇᔪᖅᑕᐅᔪᒥᑦ 
ᐅᐊᑦᑎᖃᑦᑕᕐᓗᓂ ᐃᑲᔪᕐᓗᒍ ᖃᐅᔨᓴᖃᑦᑕᓂᕐᒧᑦ ᐊᒻᒪ 
ᐊᔭᐅᖅᓯᒋᐊᓂᕐᒧᑦ. ᐃᓚᒋᐊᕐᓗᒍ, ᐊᑭᑐᔫᑏᑦ ᖃᐅᔨᓴᓂᕐᒧᑦ 
ᐅᐊᑦᑎᓂᕐᒧᑦ ᐅᑭᐅᑕᖅᑐᒥ ᓇᓗᓇᕈᑎᑦᑎᖃᒃᑲᓂᖅᑐᑦ 
ᐊᔭᐅᖅᓯᒋᐊᕐᓂᐅᔪᓄᑦ. 

ᐱᔾᔪᑎᒋᓗᒋᑦ ᑖᒃᑯᐊ ᑭᓪᓕᖃᖅᑎᑕᐅᓂᐅᔪᑦ, DFO 
ᓴᐳᒻᒥᑦᑎᓂᕐᒧᑦ (C&P) ᐃᖅᑲᓇᐃᔭᖅᑎᖏᑦ ᖃᐅᔨᓴᖃᑦᑕᖅᑐᑦ 
ᐱᓕᕆᔭᐅᔪᓂᑦ ᐃᓗᐊᓂ MPA ᐅᖓᓯᑦᑐᒃᑯᑦ. ᑖᓐᓇ 
ᐱᖃᓯᐅᔾᔨᔪᖅ ᖃᐅᔨᓴᖅᑕᐅᓂᖏᑦ ᐅᒥᐊᕐᔪᐊᑦ ᐃᖏᕋᔪᑦ 
ᐊᑐᖅᑐᑎ ᓇᓗᓇᐃᖅᓯᑦᑕᐅᑎᒋᔭᖅᑐᓂᑦ ᐊᑐᖅᑕᐅᔪᒥᑦ 
(AIS) ᐊᒻᒪ ᖃᐅᔨᓴᖃᑦᑕᓂᕐᒧᑦ ᐃᕐᖏᓐᓈᕈᑎᒃᑯᑦ 
ᒪᑐᐃᖓᔪᓂᑦ ᐅᑭᐅᑕᖅᑐᒧᑦ ᐊᐅᓪᓚᖅᑐᓄᑦ ᐃᑳᕐᓂᐊᖅᓯᒪᔪᑦ 
ᓇᒦᓐᓂᖓᓄᑦ. ᐃᖅᑲᓇᐃᔭᖅᑏᑦ ᕿᒥᕐᕈᒻᒥᔪᑦ ᐊᑐᖅᑕᐅᓂᖏᑦ 
ᖁᒻᒧᐊᑦᑎᑕᐅᓯᒪᔪᒃᑯᑦ ᕿᓂᖅᑕᓂ ᐅᒥᐊᕐᒃᔪᐊᓂ 
ᖃᐅᔨᓴᐅᑎᓂᑦ ᓇᓗᓇᐃᕐᓗᒋᑦ ᑐᓴᖅᑎᑦᑎᒍᑕᐅᓯᒪᖏᑦᑐᑦ 
ᐅᒥᐊᕐᔪᐊᑦ ᐃᖏᕋᔪᑦ ᐊᐅᓚᑎᑦᑎᓂᖃᖏᑦᑐᑦ AIS−ᒥᑦ. 

MPA ᐊᔭᐅᖅᓯᒋᐊᓂᕐᒧᑦ ᐸᕐᓇᐅᑦ ᑭᖑᓪᓕᖅᐹᒥ 
ᐋᖅᑭᒋᐊᖅᑕᐅᓚᐅᖅᑐᖅ 2021−ᒥᑦ ᐊᒻᒪ ᑕᐃᒪᓐᖓᓂ 
ᐊᓯᔾᔨᖅᓯᒪᖏᑦᑐᖅ 2024−ᒥᑦ, ᐱᔾᔪᑎᒋᓪᓗᒍ 
ᐅᖓᓯᓐᓂᖓᓄᑦ ᓇᒦᓐᓂᖓ ᐊᒻᒪ ᐱᑕᖃᑦᑎᐊᖏᓐᓂᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ ᐋᖅᑭᒋᐊᖅᑕᐅᔭᕆᐊᓖᑦ. ᐅᓪᓗᒥᒧᑦ 
ᑎᑭᑦᑐᒍ, ᐃᖅᑲᖅᑐᕋᔅᓴᖑᖅᓯᒪᔪᖃᖏᑦᑐᖅ ᐅᕝᕙᓘᓐᓃᑦ 
ᐸᓯᔭᔅᓴᐅᔪᓂᑦ ᐊᑦᑐᐊᓂᓕᓐᓄᑦ ᓯᖁᒥᑦᑎᐅᓂᐅᔪᓂᑦ ᐃᓗᐊᓂ 
ᑐᕙᔪᐃᑦᑐᖅ MPA.  

ᐅᕙᓐᖓᑦ 2024-2025, C&P ᐃᖅᑲᓇᐃᔭᖅᑏᑦ 
ᑲᔪᖏᖅᓯᓯᒪᓚᐅᖅᑐᑦ 52 ᐃᑲᕋᓂᑦ ᐅᖓᓯᑦᑐᒥ 
ᖃᐅᔨᓴᖃᑦᑕᖅᑐᑎ—ᐊᑐᕐᓂᖃᒐᔪᑦᑐᑎ 1 ᐃᑲᕋᕐᕋᖅ 
ᐊᑕᐅᓯᕐᒥ ᐱᓇᓱᐊᕈᓯᕐᒥᑦ, ᐊᒥᓱᒐᐃᑦ ᓱᓕᖏᑦᑐᑦ ᖃᐅᔨᔭᐅᔪᑦ 
ᐅᒥᐊᕐᔪᐊᑕᖃᕐᓂᖓᓄᑦ ᐃᓗᐊᓂ MPA ᑎᑎᕋᖅᑕᐅᓯᒪᔪᑦ. 
ᐃᒪᖓᓂ ᐊᑦᑕᓇᐃᖅᓯᒪᓂᖓᓄᑦ ᐊᐅᓚᑦᑎᕕᖓ (MSOC) 
ᐱᑕᖃᖅᑎᑦᑎᔪᖅ ᐱᐅᓯᑎᒋᐊᖅᓯᒪᔪᓂᑦ ᖃᕋᓴᐅᔭᒃᑯᑦ 
ᖃᐅᔨᓴᓂᕐᒥᑦ ᐊᑐᖅᑐᑎ ᐊᔾᔨᒌᖏᑦᑐᓂ ᓴᓇᕐᕈᑎᓂᑦ 
ᖃᐅᔨᓗᑎ ᐊᒻᒪ ᑐᓴᖅᑎᑦᑎᓗᑎ ᐃᒪᕐᒥ ᐃᓕᕆᔭᐅᔪᒥᑦ. 
ᑖᓐᓇ ᐱᖃᓯᐅᔾᔨᔪᖅ ᖃᐅᔨᓴᖃᑦᑕᓂᕐᒥᑦ ᐅᒥᐊᕐᔪᐊᑦ 
ᓇᒧᓐᖓᕐᓂᖏᓐᓄᑦ ᐃᓗᐊᓂ ᐊᒻᒪ ᖃᓂᒋᔭᖓᓂ 
ᑐᕙᔪᐃᑦᑐᖅ MPA ᐃᑲᔪᕐᓗᑎ ᒪᓕᓐᓂᖃᑦᑎᐊᕐᓂᖏᓐᓄᑦ MPA 
ᒪᓕᑦᑕᐅᔭᕆᐊᓕᓐᓂᑦ. 

 ᑐᓴᖅᑎᑦᑎᓂᕐᒧᑦ ᐊᒻᒪ 
ᐃᓚᒋᔭᐅᑎᑦᑎᓂᕐᒧᑦ 

DFO ᐱᓕᕆᐊᖃᓚᐅᖅᑐᑦ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒥᑦ 
ᐳᓚᕋᓂᕐᒥᑦ ᐊᑯᓐᓂᖏᓐᓂ ᕕᕝᕗᐊᕆ 23 - ᒫᑦᓯ 31, 
2024 ᐳᓚᕋᕐᓂᖃᖅᑐᑎᑦ ᐊᒥᓱᒐᓚᓐᓂᑦ ᓄᓇᓕᐅᔪᓂᑦ, 
ᐱᖃᓯᐅᑎᓪᓗᑎ:  

•	 ᑲᖏᖅᑐᒑᐱᒃ 
•	 ᒥᑦᑎᒪᑕᓕᒃ 
•	 ᐊᐅᓱᐃᑦᑐᖅ 
•	 ᐃᒃᐱᐊᕐᔪᒃ 
•	 ᖃᐅᓱᐃᑦᑐᖅ 

ᓄᓇᓕᓐᓂ ᐳᓚᕋᕐᓂᐅᔪᑦ ᑐᓂᓯᒍᓐᓇᑎᑦᑎᓚᐅᖅᑐᑦ 
ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᖃᐅᔨᓴᖅᑎᓄᑦ ᖃᐅᔨᓴᓂᕐᒥᑦ 
ᐱᓕᕆᔭᐅᔪᓂᑦ ᓴᖅᑭᖅᓯᒪᔪᓂᑦ, ᐊᒻᒪ ᑲᔪᓯᕙᓪᓕᐊᔪᓂᑦ, 
ᐃᓗᐊᓂ ᑐᕙᔪᐃᑦᑐᖅ MPA ᐊᒻᒪ ᐊᑦᑐᐊᓂᓕᓐᓄᑦ ᐃᒪᖏᓐᓄᑦ 
ᓇᒦᓐᓂᖏᓐᓂ ᕿᑭᖅᑕᓂ ᐊᕕᑦᑐᖅᓯᒪᔪᒥᑦ ᓄᓇᕗᒻᒥ. 
ᑲᑎᒪᑎᑦᑎᓂᖃᓚᐅᕐᒥᔪᑦ ᕿᓂᖅᑐᑎ ᐱᔾᔪᑎᖃᖅᑐᓂᑦ 
ᐱᔪᒪᓂᕆᔭᖏᓐᓂ ᐃᓚ<ᒋᔭᐅᖃᑕᐅᓂᕐᒧᑦ ᐊᒻᒪ 
ᑐᑭᒧᐊᖅᑕᖓᓂ ᖃᐅᔨᓴᕋᓱᐊᕐᓂᐅᔪᑦ ᓯᕗᒧᒋᐊᖅᑐᓂᑦ. 
ᐃᓴᕕᓐᓄᑦ ᐳᓚᕋᕐᓂᖅ ᐊᒻᒪ ᓈᓚᐅᑎᒃᑰᕐᓂᖅ 
ᐱᖃᓯᐅᔾᔭᐅᓚᐅᖅᑐᑦ ᑕᐃᒪᐃᒍᓐᓇᕐᓂᖃᖅᑎᓪᓗᒋᑦ ᑖᒃᑯᐊ 
ᐊᕐᕌᒍᖃᑎᖐᑦᑐᓕᒫᑦ ᐊᒻᒪ ᑭᒃᑯᑐᐃᓐᓇᐃᑦ ᐃᓄᐃᑦ 
ᐱᖃᓯᐅᔾᔭᐅᓗᑎ ᐅᖃᖃᑎᒌᓐᓂᐅᔪᓂᑦ.  

ᐱᓕᕆᔭᐅᔪᖅ ᑐᕙᔪᐃᑦᑐᖅ ᒥᑦᑎᒪᑕᓕᒻᒥ ᐃᓕᓴᕕᒻᒥ ᐳᓚᕋᓂᕐᐃᒧᑦ 
ᕕᕝᕗᐊᕆᒥ 2024. ᐊᔾᔨᓐᖑᐊᖃᖅᑎᑦᑎᔪᖅ: DFO. 

ᐳᓚᕋᕐᓂᖃᖅᑎᓪᓗᒋᑦ, ᓄᓇᓕᐅᔪᑦ ᓇᓗᓇᐃᖅᓯᓚᐅᖅᑐᑦ 
ᐱᔪᒪᓂᕆᔭᖏᑦ ᐃᓚᒋᔭᐅᓂᖅᓴᐅᓂᕐᒧᑦ ᖃᐅᔨᓴᓂᕐᒥᑦ 
ᐊᒻᒪ ᖃᐅᔨᓴᖃᑦᑕᓂᕐᒥᑦ ᑐᕙᔪᐃᑦᑐᕐᒥᑦ, ᐊᒻᒪᓗᑦᑕᐅᖅ 
ᐱᒻᒪᕆᐅᓂᖓᓄᑦ ᐃᓚᓕᐅᔾᔭᐅᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪ ᑐᓴᖅᑎᑦᑎᒍᑏᑦ ᐃᓐᓇᑐᖃᕐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᖃᐅᔨᓴᖃᑦᑕᓂᕐᒧᑦ ᓇᒦᓐᓂᖓᓄᑦ.  

DFO ᑲᔪᓯᑎᑦᑎᓂᐊᖅᑐᑦ ᐃᑲᔪᓂᕐᒥᑦ ᕿᑭᖅᑕᓂ ᐃᓄᖏᓐᓂ 
ᓯᕗᒧᒋᐊᖅᑎᑕᐅᓂᖓᓄ ᐃᒪᖓᓂ ᓴᐳᒻᒥᑦᑎᓂᕐᒧᑦ ᐊᒻᒪ 
ᖃᐅᔨᓴᓂᕐᒧᑦ ᑐᕙᔪᐃᑦᑐᒥ ᓇᓕᒧᓐᓂᖃᕐᓗᓂ TI-IIBA ᐊᒻᒪ 
ᓯᓈ ᐊᖏᕈᑦ .

https://www.canada.ca/en/fisheries-oceans/news/2025/02/sinaa--qikiqtani-project-finance-for-permanence.html

